
متفائلين برؤيتك ونتحراك //يادهى الدهاة بحنكةً واستطاعه)

مــشــاعــري بــازفــهــا لــــــك تــنــصـاك

يــالـلـي كــمــا صــبــحً تــبـيـن شـعـاعـه

وفـــي خــاطـري تـرحـيـبةً لــك وتـزهـاك

حـفـظـتها فـــي الــصـدر مـثـل الـوداعـه

(يــامــرحــبـا تــرحــيـبـةً كــنــهــا ايــــــاك

فــيــهــا شـــمــوخ وعـــــزةً وارتــفــاعـه)

يــاسـيـدي لــــولا الــولــي ثــــم لــــولاك

ضـعـنا مـثـل شـعـب هـلـك مــن ضـياعه

يـاحـاكـمً شـــوف الـسـعد فــي مـحـياك

عــــــز الــعــروبـة قـــايــدً بـــــك بـــراعــه

انــــتـــه (مــحــمـد)ذخـرنـا مــاشـنـيـنـاك

تـــرقــا بـــنــا والــعــز رفــــرف شــراعــه

درب الــعــلا مـايـصـعـده غــيــر شـــرواك



فـــي ذروة الـقـمـة غـــدا لـــك طـمـاعـه

ابــهــرت حــكـام الـــدول مـــن ســوايـاك

مــنــتــة تــــــدور لـلـمـعـالـي شــفــاعـه

لــيـثً تــزبـن مـــن لـجـى داخــل حـمـاك

ومــن هـيـبتك خـصـمك غــدا فـيـه راعـه

االله يــكــثـر جـــنــس مــثــلـك وحــلــيـاك

يــالـلـي تــحــارب فــاســدً بــــه دنــاعــه

مــتــفــائـلـيـن بـــرؤيـــتـــك ونـــتـــحــراك

يــا الـدهـى الـدهـاة بـحـنكةً واسـتطاعه

انـــتــه ولـــــد (ســلـمـان) واالله يــرعــاك

رايــك يـجـي مــن قــدح راس وشـجـاعه

يـامـروي الـضـامي عـلـى جـال مـسقاك

يـالـصـامل الــلـي نـجـدتـه مـــن ذراعـــه

الــعَـسـر لان ولــيـنـة طــيــب مــسـعـاك



نــهــظـة وطــــن بـالـتـنـمية والـصـنـاعـه

سـبـحـان مـنـهـو خـالـقـك كـيـف ســواك

تــســعـى لــعــز الــــدار دون انـقـطـاعـه

تــتـعـب مـجـاريـنـك بـنـهـجك ومـمـشـاك

تمشي مماشي اليوم في ظرف ساعه

وسـيـاسـتك تــرهـب دول مــن حـمـاياك

لــلــديـن والــبــيـت الــحــرم والـجـمـاعـه

خــلــدت لــــك مــجــدً بـعـزمـك ويـمـنـاك

مـنـحوت بـاسـمك نـحـت مـاهـو طـبـاعه

(يـاسـيدي ولــي الـعـهد) جـعـل يـفـداك

الـلـي شـكـى شـعـبه حــروب ومـجـاعه

انــفـوسـنـا دونـــــك ولاتـــفــرح عـــــداك

مــاهــوب زيــــف اقــولـهـا مــــن قـنـاعـه

وازكــى الـدعى لـلي عـلى الـخير ربـاك



(مـلـيـكـنـا الــغـالـي) فــــدوه الــرعـاعـه

وانـــتـــه زبــــــونً لــلــثـنـا لا عــدمــنــاك

ومـدحـك هــو الـمكسب وخـير الـبضاعه

